Мөслим районы Үрәзмәт урта гомуми белем бирү мәктәбе

Аз комплектлы мәктәптә  физикадан

Брейн-ринг уены

Укытучы  Мөххаммәтова Рәйханә Гыйлемдар кызы.

Уенны алып бару тәртибе: 7-11 класслардан берәр укучыдан 4 команда (һәр командада 5 әр уенчы) җыярга. Аларга исем, девиз сайларга тәкъдим итәргә. Уенны үткәрү өчен прибор ясарга (рәс.1). Прибор 2 лампадан, 2 өзгечтән (кнопка) тора. Кайсы өзгечне беренче кушсаң шул лампа гына яна, ә соңга калганның лампасы янмаска тиеш.

Һәр раунд саен җинүче һәм җиңелүче командалар күрсәтеп барыла.

 Брейн – ринг үткәрү өчен кирәк булган приборның схемасы

Рәс.1

Беренче раунд. 1нче һәм 2нче  командалар уйный. Алып баручы сорауны 2 кабат укый,” вакыт” дип әйтә. Команда членнары фикерләшәләр, җаваплары булгач кнопкага басалар. Кайсы команда кнопкага беренче баса, шул команда җавап бирергә хокуклы була.  Әгәр ”вакыт” дигәнче кнопкага бассалар, ”фольстайт”  була һәм ул команда җавап бирү хокукыннан мәхрүм була, икенче команда гына җавап бирергә хакуклы була.                                                        

1. Матдә микъдарын үлчәү берәмлеге (моль)

2. Температура үзгәрми торган процесс (изотермик)

3. Эбонит таякны ышку юлы белән уңай корылмалы да, тискәре корылмалы да итеп корып буламы?(була)

4. Спортчыларга кайда уңышка ирешү җайлырак: экватордамы, әллә югарырак киңлекләрдәме? (экваторда, чөнки барлык җисемнәр дә экваторда җиңелрәк)

5. Кар, су, пар молекулалары бер-берсеннән нәрсә белән аерыла? (аерылмый, матдәдә молекуляр көчләр һәм хәрәкәт төрлечә була)

6. Космик корабльләр һәм ясалма иярченнәр җибәрү өчен файдаланыла торган техник корылма (ракета)

7. Пыяланың катылыгы инструментлар ясый торган корыч шикелле үк. Шулай да аннан кискеч инструментлар ясамыйлар. Ни өчен? (пыяла уалучан, пластик деформацияләр барлыкка килгәнче ватылырга мөмкин)

8. Авырлык югалту халәтендә чәйнекне кыйгайткач су агып чыгармы?(юк).

9. Ни өчен тәрәзәләр тышкы яктан караңгы булып күренәләр? (Кояш нурлары тәрәзә пыяласы аша үтеп керәләр, ләкин эчтә йотылалар).

10. Боз ярдәмендә ут кабызып буламы? (Була, бозны лупа урынына файдаланып).

2 нче раунд. 3нче һәм 4нче командалар уйный (тәртип шул ук).

Алып баручы сорауны 2 кабат укый,” вакыт” дип әйтә. Команда членнары фикерләшәләр, җаваплары булгач кнопкага басалар. Кайсы команда кнопкага беренче баса, шул команда җавап бирергә хокуклы була.  Әгәр ”вакыт” дигәнче кнопкага бассалар, ”фольстайт”  була һәм ул команда җавап бирү хокукыннан мәхрүм була, икенче команда гына җавап бирергә хакуклы була. 

1. Ике дулкын берсе өстенә икенчесе салынганда тирбәнешләрнең көчәюе яки кимүе? (Интерференция)

2. Электр корылмасын үлчәү берәмлеге? (Кл)

3. Газ законнарына төгәл буйсынучы газ? (Идеаль)

4. 10 л сыешлы савытка керосин тутырылган. 7 һәм 2 литрлы ике буш савыт бар. Ике савытка керосинны 5 әр литр итеп ничек бушатырга? (10 литр савыттан 7 литрлыга керосин салабыз. 7 л дан керосин 2 л га салына. 7л лы савытта 5 л кала. 2 литрлы савыттагы керосинны 10 л га бушатабыз).

5. Массалары М һәм m (М>m) булган ике җисеме җирдән бер үк биеклеккә күтәргәннәр һәм бер үк вакытта төшереп җибәргәннәр. Әгәр ике җисем өчен дә һава каршылыгының уртача көче бертөрле булса, алар җиргә бер үк вакытта төшәрләрме? (М массалы җисемнең тизләнеше а=g-F/M, монда F каршылык көче. Шулай булгач зуррак массалы җисем тизрәк төшәр).

6. Сыеклыкны билгеле бер температурада тоту өчен файдаланыла торган савыт? (Термос)

7. Кайсы өслеккә: акка яки карага яктылык күбрәк басым ясый? (Ак)

8. Авырлык югалту хәлендә ручка язармы? (Язар. Чөнки сыеклыкта өслек тартылышы көче бар.)

9. Чылатмый торган сыеклыклар белән тутырылган тоташ савытлар законы Җирнең ясалма иярченендә үтәлерме? (Юк. Авырлык көче тәэсирендә).

10. Нигә телеүзәк манараларын бик биек итеп ясыйлар? (Телеүзәкләр ультракыска дулкыннарда (

< 10 м) эшлиләр. Бу дулкыннар таулыкларда, чокырларда һ. б. дифракцияләнми. Шуңа күрә телевизорның кабул итү антеннасы һәм телеүзәкнең тапшыру антеннасы туры буенча күз күреме зонасында була). 

3 нче раунд. Ике җиңелүче команда катнаша,  җиңүгә ирешкән команда  III  урынны ала, ә җиңелгәне  IV урында кала. Алып баручы сорауны 2 кабат укый,” вакыт” дип әйтә. Команда членнары фикерләшәләр, җаваплары булгач кнопкага басалар. Кайсы команда кнопкага беренче баса, шул команда җавап бирергә хокуклы була.  Әгәр ”вакыт” дигәнче кнопкага бассалар, ”фольстайт”  була һәм ул команда җавап бирү хокукыннан мәхрүм була, икенче команда гына җавап бирергә хакуклы була. 
1. Тизлекне үлчәү берәмлеге. (м/с)

2. Атом составына кергән тискәре корылмалы элементар кисәкчек. (электрон)

3. Пар молекулаларының бер өлеше сыеклыкка күчү күренеше. (конденсация)

4.Кеше 50-60 градуслы ваннага керсә, тәне пешә. Ә 50-60 градуслы һавада кеше тәне пешми. Ни өчен?  (Һавада тир бүленеп чыгу исәбенә организм суына, ә кайнар суда тир бүленеп чыкмый).

5. Әгәр бармак белән күзгә бассаң, күз алдындагы әйберләрнең икеләнгән сурәтләрен күреп була. Нигә?   (Ике күздә ике сурәт барлыкка килә, алар күзләрнең челтәр катлауларының тәңгәл нокталарында ятсалар гына баш мие аларны бер сурәт рәвешендә кабул итә).

6. Шахталарда күмер тузаны, тегермәндә он тузаны, тукыма йоны һәм  кисәкчекләре  электрланып авариягә һәм бозылышларга китерергә мөмкин. Моны булдырмас өчен саклану чаралары тәкъдим итегез. (Вентиляция, су сиптерү, һаваның дымлылыгын арттыру, аны ионлаштыру)

7. Ни өчен ат арбасының алгы күчәре арттагысыннан күбрәк ашала? ( бу-геометрик мәсьәлә. Ат арбасының алгы тәгәрмәченең радиусы арттагысыныкыннан кечерәк. Шулай булгач, берүк юл үтү өчен, алгы тәгәрмәчләр арттагылардан күбрәк әйләнеш ясыйлар. Нәтиҗәдә күчәр дә күбрәк ашала).
8. Ул Казан университеты ректоры Н. И. Лабачевскийның ике шәкертенең укучысы булган. Физика-математика факультетында укыган. Аның улы-бөек революционер. Бу кеше кем? ( Илья Николаевич Ульянов)

9.  Безнең эрага кадәр боронгы Гредциядә яшәгән кайсы галим: “Әгәр таяну ноктасын тапсам, Җирне әйләндерә алам мин, ”- дигән.( Архимед)

10.  Почмакның зурлыгы 30 градус. Ул почмакны 2 тапкыр зурайта торган лупа аша карасаң, ул ничә градус булыр? (30 градус).

 4 нче раунд. Ике җиңүче команда уйный. Җиңгәне I  урында була, ә җиңелгәне II урында кала. Алып баручы сорауны 2 кабат укый,” вакыт” дип әйтә. Команда членнары фикерләшәләр,  җаваплары булгач кнопкага басалар. Кайсы команда кнопкага беренче баса, шул команда җавап бирергә хокуклы була.  Әгәр ”вакыт” дигәнче кнопкага бассалар, ”фольстайт”  була һәм ул команда җавап бирү хокукыннан мәхрүм була, икенче команда гына җавап бирергә хакуклы була. 
1. Нигә яшелчә һәм җимешләрне беразга электр кырында тоту (бу электроантисептиклау дип атала) аларның саклану срогын озайта? (Электростатик кыр продуктларның  бозылуына  китерә торган микроорганизмнарны һәлак итә). 

2. Җисемнең экваторда авырлыгы булмасын өчен Җирдә тәүлек озынлыгы күпме булырга тиеш? (T=2

, монда R- Җирнең радиусы, Т= 1 сәг 24 мин).

3. Бина стеналарына тузан утыруны киметү өчен аларны махсус буяу белән каплыйлар. Әгәр тузанның һавага күтәрелгәндә гадәттә уңай электрлануы билгеле булса, бу буяу нинди электр үзлекләренә ия булырга тиеш? (Буяу атмосфера һавасы белән контактта уңай электрлана торган матдәдән булырга тиеш).

4. Әгәр скважинаны бораулаганда көтмәгәндә көчле нефть фонтаны ыргылып чыкса, үзеннән-үзе янгын чыгу ихтималы бар. Янгынның сәбәбе нәрсәдә булырга мөмкин? Нигә коры һавада нефтьнең кабынып китү куркынычы арта? (Нефть һавага чәчрәп электрлану аркасында янгын килеп чыгуы мөмкин. Коры һавада нефть ныграк электрлана).

5. Төньяк ярымшарда кайчан җир кояшка якынрак. (Кыш).

6. Ракетаны  космик очышларда кулланырга кем беренче тәкъдим иткән? (Циолковский)

7. Дөньяда кешенең беренче тапкыр космик очышы кайчан булган? (1961)

8. Җиргә иң якын йолдызның исеме ничек? (Кояш)

9. Останкино телебашнясының проект авторы кем? (Никитин)

10. Әгәр кинәт кенә Җирнең атмосферасы юкка чыкса, йолдызларның күктә күзгә күренгән урнашуы ничек үзгәрер иде? (Йолдызлар горизонтка якынрак “күчәрләр” иде) 

